
«ՀՀ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-ի N 286 ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացու​թյուն
	Կատարված փոփոխութ​յունը

	
	1
	2
	3
	4

	1.
	ՀՀ ֆինանսների նախարարություն

17.01.2017թ.

№   1/11-1/510-17 գրություն
	Նախագծի վերաբերյալ   դիտողություններ և առաջարկություններ չունենք:
	
	

	2.
	ՀՀ տնտեսական զարգացման և ներդրումների նախարարություն 12.01.2017թ.

№  05/11.2/130-17 գրություն
	Նախարարությունը նախագծի վերաբերյալ դիտողություններ և առաջարկություններ չունի:

	
	

	3.
	ՀՀ  գյուղատնտեսության նախարարություն
16.01.2017թ.

ԻԱ/ԳԱ-1/126-17  գրություն
	Նախագծի վերաբերյալ առարկություններ և առաջարկություններ չկան:
	
	

	4.
	ՀՀ բնապահպանության  նախարարություն

19.01.2017թ.

№1/04.3/10070-17 գրություն
	Նախարարությունն առաջարկում է նախագծում նախատեսել դրույթ, համաձայն որի կբացառվի լեռնահատկացման սահմաններում հանքավայրի մակերեսի կառուցապատումը:

	Ընդունելի չէ:
	ՀՀ ընդերքի մասին օրենսգրքի 65-րդ հոդվածի 1-ին մասի 5-րդ կետով արգելվում է օգտակար հանածոների հանքա​վայ​րերի մակերես​ների ինքնա​կամ կառուցա​պատումը, իսկ  լեռնա​հատ​կաց​ման սահման​ներում կառու​ցա​​պատումը իրականաց​վում է  օգտա​​կար հանածոյի արդյունա​հանման նախագ​ծին համապատասխան:

	5.
	ՀՀ տրանսպորտի, կապի և տեղեկատվական տեխնոլո​գիաների նախարարություն
16.01.2017թ.

№  01/16.1/348-17  գրություն
	Նախագծի վերաբերյալ առարկություններ և առաջարկություններ չունեմ:
	
	

	
	ՀՀ ԿԱ անշարժ գույքի կադաստրի պետական կոմիտե

18.01.2017թ.

№  ՄՍ/418-17  գրություն
	Նկատի ունենալով, որ լեռնահատկացման սահմաններում ընդգրկված հողամասերը կարող են լինել նաև հողային օրենսգրքի 60-րդ հոդվածով նախատեսված սահմանափակումներում չընդգրկված հողամասեր, որոնց տրամադրումը կառուցապատման իրավունքով արգելված է (ՀՀ հողային օրենսգրքի 481 հոդված), ուստի ընդերքօգտագործման իրավունք ունեցող անձանց լեռնահատկացման սահմաններում ընդգրկված հողամասերը առանց մրցույթի կամ ուղղակի վաճառքի կամ առանց լրացուցիչ համաձայնեցման  (ՀՀ կառավարության 14.01.2010թ. N16-Ն որոշում) միջոցով տրամադրելու հարցում օրենսդրական դաշտը լիարժեք դարձնելու համար առաջարկում ենք կազմակերպել համատեղ քննարկում:
	Ընդունվել է:
	Սույն թվականի հունվարի 24-ին  ՀՀ ԿԱ անշարժ գույքի կադաստրի պետա​կան կոմիտեի նախագահի տեղակալ Նարեկ Գրիգոր​յանի մոտ տեղի ունեցած  համատեղ քննարկման արդյունքում  որոշվեց նա​խա​գիծը օրենսդրությամբ սահմանված կարգով ներ​կայացնել ՀՀ կառավարու​թյան քննարկմանը:   

	6.
	ՀՀ տարածքային կառավար​ման և զարգացման նախարարություն

20.01.2017թ.

№ 01/16.1/199-17  գրություն
	Նախարարությունը նախագծի վերաբերյալ սկզբունքային առարկություններ չունի, սակայն Սյունիքի մարզպետարանի կողմից ներկայացվել են հետևյալ դիտողությունները և առաջարկությունները.

1. Նախագծով առաջարկվող իրավակարգավորումը թիրախավորված խնդիրը կարող է լուծել միայն մասնակի՝ լեռնահատկացման սահմաններում ընդգրկված հողամասերի միայն որոշ հողատարածքների նկատմամբ: 

Մասնավորապես, ՀՀ հողային օրենսգրքի 481 հոդվածի 6-րդ կետի համաձայն՝ պետական կամ համայնքային սեփականություն հանդիսացող հողերը կառու​ցապատման իրավունքով տրամադրվում են միայն ՀՀ հողային օրենսգրքի 60-րդ հոդվածով սահմանված հողամասերից: ՀՀ հողային օրենսգրքի 57-րդ հոդ​վածի համաձայն՝ պետական կամ համայնքային սեփականություն հանդիսա​ցող հողամասերը կառուցապատ​ման նպատակով կարող են տրամադրվել այլ անձանց միայն սեփականության իրավունքով, բացառությամբ այն հողամա​սերի, որոնց տրամադրումը սեփականության իրավունքով արգելված է: Նշված իրավակարգավորումներից բխում է¸ որ ընդերքօգտագործման համար անհրա​ժեշտ ենթակառուցվածքների ձևավորման համար կառուցապատման իրավունքի տրամադրումն ունի հետևյալ առանձնահատկությունները.

· պետական կամ համայնքային սեփականություն հանդիսացող հողամասերի նկատմամբ կառուցապատման իրավունք կարող է տրամադրվել բացառապես այն դեպքում, եթե տվյալ հողամասն ընդգրկված է ՀՀ հողային օրենսգրքի 60-րդ հոդվածով նախատեսված հողամասերի ցանկում,

· պետական կամ համայնքային սեփականություն հանդիսացող հողամասերը կառուցապատման նպատակով կարող են տրամադրվել միայն սեփականու​թյան իրավունքով (եթե 60 հոդվածի հող չէ): Ընդերքի մասին ՀՀ օրենսգրքի 3-րդ հոդվածի համաձայն՝ լեռնահատկացումն ընդգրկում է օգտակար հանածոյի արդյունահանման ամբողջ համալիրի (բացահանք, հարստացուցիչ ֆաբրիկա, լցակույտեր և այլ ենթակառուցվածքներ) տեղադրման համար անհրաժեշտ հողամասերը: Լեռնահատկացման սահմաններում ընդգրկված հողամասերից ՀՀ հողային օրենսգրքի 60-րդ հոդվածով նախատեսված են միայն արդյու​նահանման տրամադրված օգտակար հանածոների տեղադրվածությանը համապատաս​խանող հողամասերը: Նշվածի հիման վրա՝ կարելի է արձա​նագրել, որ լեռնահատկացման սահմաններում ընդգրկված հողամասերից միայն պետության կողմից հաշվառված և գրանցված  օգտակար հանածոների տեղադրվածությանը համապա​տասխանող հողամասերի նկատմամբ կարող է տրամադրվել կառուցապատման իրավունք. լեռնահատկացման սահման​ներում ընդգրկված պետական կամ համայնքային սեփականություն հանդիսացող մյուս հողամասերը կառու​ցապատ​ման նպատակով ընդերքօգտագործողին կարող են տրամադրվել միայն սեփականության իրավունքով: Ելնելով վերոգրյալից՝ գտնում ենք, որ Նախագծով սահմանված իրավակարգավորումը կարող է առկա խնդիրը լուծել միայն լեռնահատկացման սահմաններում ընդգրկված պետության կողմից հաշվառված և գրանցված  օգտակար հանածոների տեղադրվածությանը համապատասխանող հողա​մասերի մասով, իսկ մյուս հողամասերի հետ կապված խնդիրը կմնա չլուծված:

2. Նախագծի հիմնավորման մեջ նշված է. «ՀՀ հողային օրենսգիրքը սահմա​նում է, որ պետական կամ համայնքային հողամասերի նկատմամբ վարձակա​լության կամ կառուցապատման իրավունքի տրամադրումը պետք է իրակա​նաց​վի մրցույթով: Ներկայումս այդ բացառությունը սահմանված է ՀՀ կառա​վարության 2001 թվականի ապրիլի 12-ի N 286 որոշմամբ»:Գտնում ենք, որ վարձա​կա​լության տրամադրելու մասով ևս խնդիրը լուծված չէ, քանի որ ՀՀ կառավարության 2001 թվականի ապրիլի 12-ի N 286 որոշմամբ հաստատված կարգի 44-րդ կետի համաձայն՝ հողամասերը առանց մրցույթի վարձակա​լությամբ տրամադրվում են մինչև նշված կարգն ուժի մեջ մտնելը` ՀՀ օրենսդրությամբ սահմանված կարգով ընդերքի օգտագործման իրավունք ունեցող և այն շահագործող անձանց, եթե նախկինում հողօգտագործման պայմանագրեր չեն կնքվել, ինչպես նաև պայմանագրի գործողության ժամկետը երկարաձգելու դեպքում: Միևնույն ժամանակ, նույն կարգի 70-րդ կետով սահմանված է, որ օգտակար հանածոների արդյունահանման համար հողամասերը տրամադրվում են մրցույթով (բացառությամբ կոնցեսիայի պայմանագրով նախատեսված դեպքերի), վարձակալության իրավունքով, ընդերքի ուսումնասիրության կամ արդյունահանման իրավունքի հետ միաժամանակ, ՀՀ օրենսդրությամբ սահմանված կարգով: Այսինքն՝ առանց մրցույթի վարձակալության պայմանագիր կնքելու հնարավորություն նախատեսված է միայն մինչև վկայակոչված կարգն ուժի մեջ մտնելն ընդերքօգտագործման իրավունք ունեցող անձանց, իսկ կարգի ուժի մեջ մտնելուց հետո ընդերքօգտագործման իրավունք ստացած անձանց մասով գործում է ընդհանուր մրցութային կարգը: Ելնելով վերոգրյալից՝ գտնում ենք, որ Նախագծով անհրաժեշտ է հստակ կարգավորման ենթարկել նաև ընդերքօգտագործման իրավունք ստացած անձին հողամասն առանց մրցույթի վարձակալության տրամադրելու կարգը՝ փոխկապակցելով այն տրամադրված լեռնահատկացման ընդերքօգտագործման նախագծի հետ:

3. Թիրախավորված խնդիրը լուծելու համար առաջակվում է Նախագիծը հիմնովին լրամշակել՝ դրանում ներառելով դրույթներ.

· ընդերքօգտագործման իրավունք ստացած անձին լեռնահատկացման սահմաններում օրենքով սահմանված հողամասերը կառուցապատման իրավունքով առանց մրցույթի տրամադրելու մասին (ներառյալ՝ ժամկետի երկարաձգումը),

· ընդերքօգտագործման իրավունք ստացած անձին լեռնահատկացման սահմաններում հողամասերը վարձակալության իրավունքով  առանց մրցույթի տրամադրելու մասին (ներառյալ՝ ժամկետի երկարաձգումը),

· ընդերքօգտագործման իրավունք ստացած անձին լեռնահատկացման սահմաններում օրենքով սահմանված հողամասերը կառուցապատման նպատակով ուղղակի վաճառքի ձևով օտարելու մասին:

Սույն դրույթի շրջանակներում անհրաժեշտ է նաև համապատասխան փոփոխությունների կատարում ՀՀ հողային օրենսգրքում (հոդված 66)` ստեղծելով համապատասխան իրավական հիմքեր:
	Ընդունելի չէ
	1-3 ՀՀ հողային օրենսգր​քի 13-րդ հոդվածի 6-րդ մա​սի համաձայն օգտա​կար հա​նա​ծո​ների արդյու​նա​հան​ման համար հողա​մա​սերը տրամադրվում են ընդերքի օգտագործման իրավունքը հավաստող փաս​​​տաթղ​թերին համապատասխան: Իսկ ՀՀ կառավարության 2001 թվականի ապրիլի 12-ի N 286 որոշման 44-րդ կետի «ը» ենթակետը բխում է վերոնշյալ օրենսգրքի դրույթնե​րից՝ այն է  «ը) Հայաստանի Հանրապե​տության օրենսդրությամբ սահմանված կարգով ընդեր​ք​​օգտագործման իրավունք ունեցող անձանց, ինչպես նաև պայմանագրի գործողության ժամկետը երկարաձգելու դեպքում.» և այն տարածվում է ինչպես նախկինում, այնպես էլ ներկայումս ընդերքօգտա​գործման իրավունք ունեցող ընդերքօգտագործողների վրա: Հարկ է նշել որ ՀՀ կառավարության 286-Ն որոշման 70-րդ կետն  ուժը կորցրած է ճանաչվել ՀՀ կառավարության 2013թ. դեկտեմբերի 19-ի  N 1519-ն որոշմամբ:

Նշված նախագծով նախա​տեսվում է կարգավորել ընդերքօգտագործման նպատակով   ՀՀ հողային օրենսգրքի պահանջներին համապատասխան ձեռք բերված հողատարածքում, լեռնահատկացման սահ​ման​ներում, առանց մրցույթի  կառուցապատման իրավունքի տրամադրման գործընթացը, քանի որ ՀՀ ընդերքի մասին օրենսգրքի 21-րդ հոդվածի 3-րդ մասի համաձայն ընդերքօգտա​գործողը լեռնահատկացման սահմաններում ունի գործունեության բացառիկ իրավունք: 

